அமைச்சின் செயலாளர்  இலங்கையிலுள்ள மலேசியாவின் உயர் ஸ்தானிகரை அமைச்சிற்கு வரவழைத்துள்ளார்

மலேசியாவிலுள்ள இலங்கைக்கான உயர் ஸ்தானிகர் தமது உத்தியோகபூர்வ கடமைகளை நிறைவேற்றிக் கொண்டிருந்த வேளையில் அவர் மீது கோலாலம்பூர் சர்வதேச விமான நிலையத்தின் கட்டுப்பாட்டுப் பிரதேசத்தினுள் வைத்து 2016 செப்டம்பர் 04ஆந் திகதி ஞாயிற்றுக்கிழமையாகிய நேற்றைய தினம் ஒரு தொகுதி நபர்களினால் முரட்டுத்தனமான தாக்குதல் நடாத்தப்பட்மை தொடர்பில் இலங்கை அரசாங்கத்தின் கண்டனத்தைத் தெரிவிப்பதன் பொருட்டு இன்று காலை இலங்கையிலுள்ள மலேசியாவின் உயர் ஸ்தானிகரை வெளிநாட்டு அலுவல்கள் அமைச்சின் செயலாளர் வரவழைத்துள்ளார்.

எதிர்ப்புகள் விசேடமாகக் கடந்த சில நாட்களாக அதிகரித்துக் கொண்டிருந்ததன் காரணமாக உயர் ஸ்தானிர் அலுவலகம் அது பற்றி இயைபுள்ள மலேசிய அதிகாரிகளின் கவனத்திற்குக் கொண்டு வந்திருந்த போதிலும் தேவையான பாதுகாப்பை மலேசிய அதிகாரபீடங்கள் வழங்கத்தவறியமைக்கு ஏமாற்றத்தைத் தெரிவித்துள்ளதுடன் செயலாளர் இலங்கை அரசாங்கமானது தவறிழைத்தவர்களை அடையாளம் கண்டறிவதற்கும் அவர்கள் மீது சட்டத்தின் அளவு சட்ட நடவடிக்கை எடுக்கப்பட வேண்டுமெனவும் அதே வேளையில் தனிப்பட்ட பாதுகாப்பு உத்தியோகத்தர் ஒருவரைக் குறித்தொதுக்குதலையும் உள்ளடக்கி இலங்கை உயர் ஸ்தானிகருக்குப் போதிய அளவு பாதுகாப்பு வழங்குவதற்கும் உயர் ஸ்தானிகர் அலுவலகத்தின் பதவியினர்களுக்கும் செப்டம்பர் 03ஆந் திகதி சனிக்கிழமையன்று சம்பவம் ஒன்று இடம்பெற்ற செந்துல் பௌத்த விகாரைக்கும் போதிய அளவு பாதுகாப்பு வழங்கப்பட வேண்டுமென மலேசியாவின் உயர் ஸ்தானிகருக்குத் தெரிவித்துள்ளார்.

மலேசியாவின் உயர் ஸ்தானிகர் இச்சம்பவம் தொடர்பில் மலேசிய அரசாங்கத்தின் ஆழமான மனவருத்தத்தைத் தெரிவித்துள்ளதுடன் இச்சம்பவத்தில் சம்பந்தப்பட்ட ஐந்து சந்தேக நபர்கள் ஏற்கனவே கைது செய்யப்பட்டுள்ளதுடன் தவறிழைத்தவர்களுக்கு எதிராகச் சட்ட நடவடிக்கை எடுக்கப்படுமெனவும் தெரிவித்துள்ளார். அவர் விசாரணைகளின் விவரங்கள் வெளிநாட்டு அலுவல்கள் அமைச்சிற்கு அறிவிக்கப்படுமெனவும் கோரிக்கைக்கு அமைவாக ஏற்ற நடவடிக்கை எடுக்கப்படுமெனவும் உறுதியாகக் குறிப்பிட்டுள்ளார். உயர் ஸ்தானிகர் செந்துல் விகாரையில் இடம்பெற்ற சம்பவத்திற்கும் ஆழமான மனவருத்தத்தைத் தெரிவித்துள்ளதுடன் அதன் பின்னர் இவ்விகாரைக்கு உரிய பாதுகாப்பு வழங்குவதற்கு நடவடிக்கை எடுக்கப்பட்டுள்ளதெனவும் குறிப்பிட்டுள்ளார்.

இந்த அமைச்சு தகவல்கள் கிடைத்தவுடன் இற்றைவரைக்குமான மேலதிகத் தகவல்களை வழங்கும்.

